
Dyddiad cyhoeddi: 3 Gorffennaf 2025

Cais Rhyddid Gwybodaeth 177/25

Rydych chi wedi gofyn y canlynol i ni…

Gofynnaf yn garedig i chi ddarparu'r wybodaeth ganlynol am Oruchwylwyr dan Hyfforddiant:

1) Faint o garfannau o oruchwylwyr dan hyfforddiant y bwriedir eu cyflwyno yn ystod gweddill 2025 ar Brif Linell Caerdydd? 

2) Beth yw'r prif ystyriaethau wrth i oruchwylwyr dan hyfforddiant o'r gronfa dalent gael eu neilltuo i gyrsiau – y tu hwnt i'r lleoliad. System sgorio'r ganolfan asesu, amser yn y gronfa? Rhestrwch bob ystyriaeth a'r rhesymeg. 

3) Beth yw incwm gros cyfartalog goruchwylwyr cymwysedig ar Brif Linell Caerdydd, gan gynnwys ychwanegiadau a chomisiwn ar docynnau? 

4) Beth yw'r dadansoddiad o oruchwylwyr dan hyfforddiant yn y gronfa dalent yn ôl eu dewis o leoliad/pa mor agos ydyn nhw at y depos? Rwy'n cael ar ddeall bod 160. Hoffwn ddeall dosbarthiad y ffigur hwn yn ddaearyddol. 

YMATEB

Cwestiwn 1

Ar hyn o bryd, nid oes bwriad i gyflwyno carfannau newydd yn 2025. Fodd bynnag, diolch i lwyddiant ein hymgyrchoedd mawr dros y 18 mis diwethaf, rydym wedi datblygu cyflenwad cryf ac iach sydd mewn sefyllfa dda i ddiwallu gofynion adnoddau ein cynlluniau trawsnewid busnes.
Mae hyn yn ein rhoi mewn sefyllfa wych i barhau i gyflawni ein cynlluniau uchelgeisiol gyda hyder a sefydlogrwydd.

Cwestiwn 2

Mae nifer o ffactorau rydym yn arfer eu hystyried wrth wneud y penderfyniadau hyn. Mae’r ffactorau hyn yn cynnwys:
1. Y dyddiad y gwnaeth rhywun ymuno â’r gronfa dalent
1. Sgoriau asesiadau, a pha mor ddiweddar y cawsant eu cynnal
1. Dilysrwydd unrhyw brofion
1. Gwyliau wedi’u trefnu ymlaen llaw
1. Amser teithio i'r depo (o fewn awr)

Cwestiwn 3

Cyflog gros – £48,634
Cyflog gros ynghyd â chomisiwn – £49,454
Cyflog gros ynghyd â chomisiwn a gwaith ychwanegol – £51,259 

Ambell beth i'w nodi ynghylch sut mae hyn wedi cael ei gyfrifo:

Enillion Nodweddiadol Goruchwylwyr ar Brif Linell Caerdydd
1. Cyflog Sylfaenol: £48,634
1. Gyda Chomisiwn Cyfartalog: £49,454
1. Gyda Chomisiwn Cyfartalog a Gwaith Ychwanegol: £51,259
(Nodyn: Does dim sicrwydd o waith ychwanegol, ac mae’n gallu amrywio.)
Mae'r ffigurau hyn yn cynrychioli enillion cyfartalog. Gall y cyflog gwirioneddol amrywio, gan ddibynnu ar faint o waith ychwanegol sydd ar gael ac wedi cael ei wneud.

Cwestiwn 4 

Caerdydd (Prif Linell/Llinellau Craidd y Cymoedd) 90
Caerfyrddin 3
Caer 10
Crewe 19
LLJ 1
Machynlleth 7
Rhymni 13
Amwythig 1
Treherbert 13
Pwllheli 3

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

